
Cymru Can: Y Rhagolwg Hirdymor

Datblygu a chyflawni rhaglen i’r llywodraeth sy'n
addas ar gyfer cenedlaethau'r dyfodol

Briffio ar Gyllid Cyhoeddus

Mae'r briff hwn yn rhan o gyfres o friffiau a luniwyd i gefnogi Llywodraeth newydd Cymru i
fabwysiadu persbectif tymor hwy —y tu hwnt i'w chynllun 100 diwrnod — wrth ddatblygu ei
Rhaglen Lywodraethu ar gyfer y tymor hwn o’r Senedd. Maent yn cynnig cyngor i
Lywodraeth Cymru i edrych y tu hwnt i'r dyfodol agos ac annog camau gweithredu tymor
hwy.

Mae pob briff yn y gyfres ar gael ar wefan y Comisiynydd ac wedi'i strwythuro yn unol a
phortffolios y gweinidogion. Yn ogystal a'r briffiau gweinidogol, mae dogfen ychwanegol
wedi'i chynhyrchu sy'n ffocysu'n benodol ar hyrwyddo a chryfhau Deddf Llesiant
Cenedlaethau'r Dyfodol (Cymru). Gellir gweld y gyfres lawn yma.

Cyllid Cyhoeddus a Llesiant ar gyfer Cenedlaethau'r Dyfodol

Heriwyd Cymru gan y Ddeddf Llesiant Cenedlaethau'r Dyfodol i feddwl yn wahanol amy
modd yr ydym yn cynllunio ac yn buddsoddi er mwyn gwella llesiant yn awr ac yn y dyfodol.
Bydd cyrraedd ein cerrig milltir cenedlaethol a'n nodau llesiant yn dibynnu nid yn unig ar
uchelgais polisi, ond ar a yw ein penderfyniadau ariannol yn eu galluogi i wneud hynny.

Cynllunio ariannol yw un o'r meysydd newid allweddol o dan Ddeddf Llesiant
Cenedlaethau’r Dyfodol. Mae'r modd y caiff arian cyhoeddus ei ddyrannu yn llunio'r Gymru
gynaliadwy yr ydym yn ei hadeiladu, gyda ffocws ar atal, cefnogi cydnerthedd hirdymor a
chreu'r amodau i genedlaethau'r dyfodol ffynnu. Mae pwer y pwrs mor fawr fel bod y
Comisiynydd, o’r cychwyn cyntaf, wedi craffu'n gyson ar gyllidebau a phenderfyniadau
gwario, gan holi a ydynt yn adlewyrchu buddiannau hirdymor Cymru.

Yn Adroddiad Cenedlaethau'r Dyfodol 2025, argymhellodd y Comisiynydd fod yn rhaid i gyrff
cyhoeddus osod eu cyllidebau blynyddol yn unol a dangosyddion llesiant cenedlaethol

Cymru (gan ddilyn modelau tebyg yng Ngweriniaeth lwerddon a Dinas Strasbourg), a
chynyddu a chlustnodi cyllideb ar gyfer atal.

Mae maniffesto Plaid Cymru yn rhoi pwyslais ar ddefnyddio gwariant cyhoeddus i gefnogi
canlyniadau hirdymor, yn anad dim trwy atal a buddsoddiad cyfalaf. Rhoddir ffocws ar fynd
i'r afael a’r hyn sydd wrth wraidd yr heriau a wynebir yng Nghymru, yn hytrach nag ymateb
ar Ol i broblemau waethygu.

Er mwyn cefnogi Llywodraeth newydd Cymru i gyflawni ei rhaglen, mae'r Comisiynydd yn
cynnig y cyngor a'r gefnogaeth ganlynol.

Mae cyllidebu ar gyfer llesiant yn dal i fod yr un maes lle bu dim ond ychydig o gynnydd
cenedlaethol hyd yn hyn. Cyllideb y Llywodraeth yw'r penderfyniad polisi blynyddol pwysicaf
oll, ac eto nid yw wedi'i halinio'n llawn a Deddf Llesiant Cenedlaethau'r Dyfodol mewn
ffordd systematig na thryloyw. Mae cyfle clir i symud o aliniad rhannol i rywbeth mwy
bwriadol: proses gyllidebu sy'n dangos yn weithredol sut mae gwariant yn cefnogi amcanion
llesiant, nodau llesiant a dangosyddion cenedlaethol.

Ers nifer o flynyddoedd, mae'r Comisiynydd wedi eiriol dros roi mwy o bwyslais ar
ddefnyddio'r pum dull o weithio wrth bennu'r gyllideb — yn arbennig atal a meddwl yn yr
hirdymor. Y bwriad yw nid yn unig ddisgrifio gwariant mewn ffordd wahanol, ond newid y
ffordd y gwneir penderfyniadau: gan sicrhau bod dewisiadau buddsoddi’n macsimeiddio
cyfraniad ar draws pob nod, gan wneud cyfaddawdau a bwriadau yn fwy gweledol, a
macsimeiddio’r effaith ar lesiant cymunedau.

Er mwyn dangos enghraifft o'r hyn yr ydym yn disgwyl ei weld,

yn 2025, gwnaethom gynhyrchu dadansoddiad manwl ar y cyd a Sefydliad
ZOE. Roedd y dadansoddiad yn mapio llinellau cyllideb Llywodraeth Cymru
yn erbyn y nodau llesiant, gan ddangos effeithiau cadarnhaol, niwtral a
negyddol, yn ogystal 8 maint y buddsoddiad sy'n gysylltiedig & phob nod.
Mae cais clir yn deillio o'r gwaith hwn: bod Llywodraeth Cymru’n cynnal a
chyhoeddi gwaith mapio tebyg ochr yn ochr a dogfennau drafft y gyllideb, fel
y gall y Senedd a'r cyhoedd weld sut mae gwariant yn cyd-fynd a
chanlyniadau hirdymor ac uchelgeisiau llesiant.

Yn Adroddiad Cenedlaethau'r Dyfodol 2025, cynigiodd y Comisiynydd fapio gwariant yn
erbyn dangosyddion cenedlaethol neu amcanion llesiant, a rhoi mwy o bwyslais ar atal. Mae
cyngor eisoes wedi'i rannu a Llywodraeth Cymru a'r Senedd, gan gynnwys ymagweddau
dadansoddol a ddatblygwyd ar y cyd a Sefydliad ZOE.

Cytunodd Swyddfa Comisiynydd Cenedlaethau'r Dyfodol ar ddiffiniad o atal ar y cyd a
Llywodraeth Cymru yn 2017. Bwriad y diffiniad hwn yw ei fod yn berthnasol i bob corff
cyhoeddus, ac nid yn unig i'r sector iechyd. Mae'n canolbwyntio ar ganlyniadau, gan ystyried
atal fel rhywbeth sy'n mynd y tu hwnt i absenoldeb salwch; yn hytrach mae’n ymwneud &
chreu amodau ar gyfer llesiant a chydnerthedd holistig. Mae'n darparu sail gyson ar gyfer
asesu cyllidebau, ond eto nid yw wedi'i wneud yn rhan annatod a systematig o
benderfyniadau ariannol ar draws y llywodraeth. Deallwn fod swyddogion yn adolygu'r

diffiniad cytunedig o atal, ac mae'n hanfodol bod unrhyw newid yn cael ei gytuno gan ein
swyddfa ni er mwyn osgoi dryswch a gwrth-ddywediadau i'r cyrff cyhoeddus a fydd yn
gorfod defnyddio'r diffiniad yn unol a'm hargymhellion yn Neddf Cenedlaethau'r Dyfodol
2025.

Er mwyn cefnogi'r newid hwn, a defnyddio’r diffiniad y cytunwyd arno, rydym wedi datblygu
offeryn mapio cyllideb sy'n cysylltu gwariant a lefelau o atal ac 8 nodau neu amcanion
llesiant. Caiff hwn ei gyhoeddi yn hydref 2026, gyda'r bwriad o gefnogi defnydd mwy cyson
ohono ar draws cyrff cyhoeddus. Mae gwaith cyfochrog hefyd ar y gweill gyda Llywodraeth
yr Alban a'r Chartered Institute of Public Finance and Accountancy (CIPFA), ac mae ein
swyddfa yn cyfarfod a8 nhw'n fisol i alinio ymagweddau ar draws awdurdodaethau, gan
gydnabod bod Cymru’n rhan o fudiad rhyngwladol ehangach ym maes cyllidebu llesiant.

Mae cyrff cyhoeddus yn gofyn i ni ble i ddechrau buddsoddi mewn atal. Rydym yn datblygu
rhestr o fuddsoddiadau ataliol sy'n cael effaith sylweddol ar draws gwledydd yr OECD,
gyda mewnbwn lechyd Cyhoeddus Cymru; mae'r rhestr wedi'i chynllunio i ganiatau pwysoli
gwahanol yn seiliedig ar feini prawf fel yr elw ar fuddsoddiad neu raddfa'r effaith. Byddwn
yn eu cyhoeddi fel rhan o Uwchgynhadledd Atal yr ydym wedi'i chynllunio ar gyfer gwanwyn
2027.

Mae'r gwaith ymgysylltu a'r Trysorlys a Llywodraeth Cymru ynghylch mapio'r gyllideb
genedlaethol, cyllidebu rhywedd a chyllidebu gwyrdd yn parhau, yn arbennig yn ddiweddar
mewn perthynas a chysylltu gwariant a lefelau atal a nodau llesiant. Tra bod yna
ymgyfraniad yn y prosesau presennol, mae uchelgais glir i gyflawni cydweithio ac arloesi
dyfnach er mwyn ymroi i lunio modelau a dyluniad y gyllideb. Hoffai fy swyddfa barhau i fod
yn rhan o'r broses ac i gynnig cyngor ac arweiniad i'r Trysorlys ac i'r swyddogion sy'n
gweithio ar y gyllideb genedlaethol.

Mae cyfleoedd hefyd i ymgorffori Deddf Llesiant Cymru ymhellach yn ehangach mewn
prosesau ariannol allweddol, gan gynnwys yr adolygiad gwariant, yr Asesiad Effaith
Integredig Strategol, a dogfennaeth y gyllideb ddrafft. Byddai hyn yn helpu i symud
ystyriaethau llesiant o adrodd cyfochrog i fod yn rhan annatod o benderfyniadau cyllidol.

Wrth edrych i'r dyfodol, mae'r cyfeiriad yn glir: mae arnom angen mwy o fuddsoddiad mewn
atal, cysylltiad mwy penodol rhwng cyllidebau a nodau llesiant, ac archwiliad o lesiant ac
ymagweddau tymor hwy tuag at gyllidebu, sy’n symud y tu hwnt i gylchoedd blynyddol.
Mae’r her yn awr yn ymwneud yn fwy ag uchelgais a chysondeb nag & chysyniad — gan
sicrhau bod yr offer, y diffiniadau a'r fframweithiau y cytunwyd arnynt eisoes yn cael eu
hadlewyrchu'n llawn yn y modd y mae Cymru'n gwneud ei phenderfyniadau ariannol
pwysicaf.

Atodiad A: Adroddiad Cenedlaethau'r Dyfodol 2025

Cyllid: Argymhellion

- Dylai Llywodraeth Cymru glustnodi cyllid sy’n cynyddu dros amser ar gyfer atal.

- Dylai Llywodraeth Cymru ddwyn yn ei blaen y broses o osod cyllideb a chynhyrchu setliad
cyllido aml-flwyddyn.

- Rhaid i gyrff cyhoeddus osod eu cyllidebau blynyddol yn erbyn dangosyddion llesiant
cenedlaethol Cymru (gan ddilyn modelau tebyg yng Ngweriniaeth Iwerddon a Dinas
Strasbourg).

- Dylai cyrff cyhoeddus ddefnyddio'r diffiniad o atal y cytunwyd arno gan Lywodraeth Cymru a'm
swyddfa i fapio eu gwariant ataliol a buddsoddi ymhellach i fyny’r gadwyn yn raddol tuag at
atal sylfaenol.

Atodiad B: Diffiniad o Atal

DIFFINIAD O ATAL WEDI'I GYTUNO GAN LYWODRAETH CYMRU A SWYDDFA COMISIYNYDD CENEDLAETHAU'R DYFODOL

Atal sylfaenol: Meithrin gwytnwch - creu'r amodau lle
na fydd problemau'n codi yn y dyfodol.
Agwedd gyffredinol.

Atal eilaidd: Targedu camau gweithredu tuag at feysydd
lle mae risg uchel y bydd problem yn codi.
Dull wedi'i dargedu, sy'n cadarnhau
egwyddorion cyffredinoliaeth flaengar.

Atal trydyddol: Ymyrryd unwaith y bydd problem, i'w atal
rhag gwaethygu a'i atal rhag digwydd eto
yn y dyfodol. Dull ymyrraeth.

Gwariant aciwt: Gwariant, sy'n gweithredu i reoli effaith sefyllfa negyddol
iawn ond nad yw'n gwneud fawr ddim neu ddim i atal
problemau rhag digwydd yn y dyfodol. Dull adferol.



